ԱՄՓՈՓԱԹԵՐԹ
  
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ԵՎ ՄԵԿ ԱՆՁԻՑ  ԳՆՄԱՆ ԸՆԹԱՑԱԿԱՐԳՈՎ ԳՆՄԱՆ ԳՈՐԾԸՆԹԱՑ ԿԱԶՄԱԿԵՐՊԵԼՈՒ ՄԱՍԻՆ»
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. Ֆինանսների նախարարություն

	12.01.2021 N /01/26/4821-2021


	1. նախագծին կից հիմնավորման համաձայն՝ նախատեսվում է «Տեղեկատվական ծառայություններ» և «Գրասենյակային նյութեր և հագուստ» բյուջետային ծախսերի տնտեսագիտական դասակարգման հոդվածների միջև կատարել վերաբաշխումներ, ուստի նախագծին կից անհրաժեշտ  է ներկայացնել գնումների պլանի փոփոխություն,  
	Ընդունվել է 


	 2. նախագծի 2-րդ կետում նշված՝ ՀՀ կառավարության  04/05/2017թ. N 526-Ն որոշմամբ հաստատված  կարգի 71-րդ կետի 1-ին ենթակետի ե պարբերությունը տվյալ դեպքում կիրառելի չէ, ուստի առաջարկում ենք խմբագրել նախագիծը, 
	Ընդունվել է

	   3. նախագծի փաթեթը չի պարունակում հիմնավորումներ վերոնշյալ  կարգի 71-րդ կետի 1-ին ենթակետի զ պարբերության պահանջների նկատմամբ սահմանվող բացառության կիրառման վերաբերյալ, մասնավորապես՝ թե պատվիրատուն ինչպես է ապահովելու պայմանագրի (կանխավճարի) և որակավորման ապահովման պայմանները չկիրառելու դեպքում առաջանալիք հնարավոր ռիսկերի նվազեցումը:
	Չի ընդունվել
2019-2021 թվականների ժամանակահատվածի ընթացքում, ՀՀ պետական բյուջեով նախատեսված ժամանակավոր անաշխատունա-կության թերթիկների ձևաթղթերի տպագրման աշխատանքներն իրականացվել են «Հարդ ընդ Սոֆթ» ՍՊԸ-ն այսուհետ՝ Ընկերություն կողմից: Ինչպես նաև 2020 թվականին  Հայաստանի Հանրապետության տարածքում նոր կորոնավիրուսային վարակի (COVID-19) հետևանքով առաջացած իրավիճակից ելնելով ժամանակավոր անաշխատունակության թերթիկ-ների լրացուցիչ պահանջվող քանակների տպագրման աշխատանքները ևս իրականացվել են Ընկերության կողմից: Ընդհանուր Ընկերության հետ կնքվել են վեց պայմանագրեր և այդ պայմանագրերով նախատեսված բոլոր պահանջները Ընկերությունը կատարել է պատշաճ ու ժամանակին: 
[bookmark: _GoBack]Հաշվի առնելով վերոգրյալը գտնում ենք նպատակահարմար չկիրառել ՀՀ կառավարության  04/05/2017թ. N 526-Ն որոշմամբ հաստատված  կարգի 71-րդ կետի 1-ին ենթակետի զ պարբերությունը:

	2. Արդարադատության նախարարություն
	08.04.2021 N /27.3/8544-2021

	1. Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ փոփոխություն կատարելու և մեկ անձից գնման ընթացակարգով գնման գործընթաց կազմակերպելու մասին Հայաստանի Հանրապետության կառավարության որոշման նախագծի (այսուհետ՝ Նախագիծ) բնույթն անհրաժեշտ է վերանայել, մասնավորապես՝ Ա տառն անհրաժեշտ է փոխարինել Ն տառով՝ նկատի ունենալով Նորմատիվ իրավական ակտերի մասին օրենքի 34-րդ հոդվածի 2-րդ մասի պահանջները, որոնց համաձայն՝ նորմատիվ իրավական ակտում փոփոխություն կամ լրացում կարող է կատարվել միայն նույն տեսակի և բնույթի նորմատիվ իրավական ակտով:

	Ընդունվել է 

	2. Նախագծի նախաբանն անհրաժեշտ է խմբագրել, մասնավորապես՝ անհրաժեշտ է հղում կատարել նաև Հայաստանի Հանրապետության կառավարության 2017 թվականի մայիսի 4-ի N 526-Ն որոշման հավելվածի 3-րդ կետին, ինչպես նաև նշել ենթաօրենսդրական նորմատիվ իրավական ակտի կրճատ անվանումը՝  նկատի ունենալով Նորմատիվ իրավական ակտերի մասին օրենքի 18-րդ հոդվածի 6-րդ մասի պահանջները, որոնց համաձայն ենթաօրենսդրական նորմատիվ իրավական ակտի կրճատ անվանումը հիշատակելիս դրանում հետևյալ հաջորդականությամբ ներառվում են այդ ակտն ընդունող մարմնի անվանումը, ընդունման տարին, ամիսը, ամսաթիվը, ակտի հերթական համարը, բնույթը և տեսակը, մասնավորապես՝ նախաբանից անհրաժեշտ է հանել կարգի անվանումը՝ գնումների գործընթացի կազմակերպման բառերը:

	Ընդունվել է 


	3. Նախագծի կետերի համարակալումն անհրաժեշտ է վերանայել, մասնավորապես՝ 2-րդ կետը կրկնվում է:
	Ընդունվել է




